FACULTADES QUE SE PODEN DELEGAR NOS CONSELLEIROS DELEGADOS, AGÁS LIMITACIÓN ESTATUTARIA. (Art. 41- LCG)

MODELO ORIENTATIVO

Atribuír as facultades que legal e estatutariamente competen ó Consello Rector sobre o xiro e tráfico empresarial ordinario da cooperativa, a salvo sempre as indelegables por imperativo legal. A título meramente enunciativo as seguintes, sempre no que se refiran exclusivamente ó xiro e tráfico empresarial ordinario da cooperativa:

a) Outorgar toda clase de actos, contratos ou negocios xurídicos, cos pactos, cláusulas e condicións que estimen oportuno establecer; transixir e pactar arbitraxes, tomar parte en concursos e poxas, facer propostas e aceptar adxudicacións de calquera tipos de contratas de obras, servicios ou abastecementos tanto a entidades públicas como privadas.

b) Representar a esta Entidade ante calquera autoridades, organismos, Rexistros e oficinas públicas e privadas, entidades de crédito, entidades privadas ou particulares, nacionais ou estranxeiras, subscribir no seu nome escritos, actas, instancias, requirimentos, dilixencias ou documentos calquera; formular peticións, comparecer ou intervir en toda clase de expedientes procedementos administrativos e interpoñer e seguir recursos ou desistir dos mesmos; contratar con entidades crediticias e negociar valores, percibindo ou pagando o importe de calquera negociación bancaria; firmando talóns, letras de cambio, e calquera documento financeiro; librar, endosar, aceptar e descontar letras de cambio, obrigas de pagamento, cheques e demais efectos mercantís ou de xiro, por calquera cantidade e vencemento; pagar e aboar débedas da entidade; celebrar en nome da Cooperativa cantos contratos sexan convenientes ó réxime da mesma; formalizar toda clase de contratos que deriven das facultades antes expresadas, firmando todos os documentos necesarios para exercitar cantas accións correspondan á Cooperativa ou desistir ou transixir delas.

c) Aceptar e contratar toda clase de operacións de crédito e préstamo, xa sexa persoal ou con garantía pignoraticia ou hipotecaria, tanto se a entidade resulta prestamista como prestataria, outorgando ó efecto todos os documentos públicos ou privados que sexan necesarios.

d) Celebrar toda clase de operacións co Banco de España, con calquera outra entidade crediticia, sociedades e toda clase de establecementos, nos cales poderá abrir contas correntes e de crédito, garantíndoas coa entrega ou pignoración de valores, coa facultade de extraer ou ingresar cantidades, repoñer, prorrogar e substituír as garantías e retirar os fondos ou valores pignorados, así como efectuar os correspondentes endosos que tiveren lugar, dar a súa conformidade ou denegala ós extractos de conta e firmar a correspondencia bancaria. A tales fins firmará as pólizas, cheques, resgardos e demais documentos que fosen precisos, tanto se se trata de contas correntes como de crédito.Constituír e cancelar depósitos de efectivo e de valores públicos ou privados.

e) Cobrar cupóns, dividendos e o importe de títulos amortizados ou sumas que deben facer efectivas e se deba á entidade por razón de títulos-valores.

f) Administrar os bens presentes e futuros da entidade, dirixir a organización comercial da cooperativa e os seus negocios, así como os servicios cooperativos, contratando e despedindo ó seu persoal, dirixir a organización da entidade; executar acordos do Consello Rector e da Asemblea Xeral.

g) Asistir a xuntas, asembleas ou outros órganos colexiados en representación da entidade, con facultades de deliberar e votar.

h) Cobrar cantidades, débedas e rendas e, no seu caso, esixi-las xudicial ou extraxudicialmente.

i) Levar a representación xurídica da entidade e en consecuencia determinar o que crea conveniente sobre o exercicio en calquera xuízo ou procedemento das accións, excepcións, dereitos e recursos, incluso de casación, revisión ou nulidade, e desistir de aquelas e de éstos cando o estime conveniente, transixir sobre bens e dereitos e someter a árbitros de equidade e dereito cantas xestións e diferencias sexan susceptibles de ese procedemento, outorgando as correspondentes escrituras, nomeando avogados, procuradores, peritos, conferindo a estes profesionais poderes xerais e especiais, con facultade de substitución a favor dos mesmos, e en termos xerais, representar á entidade, tanto en España como no estranxeiro, en tódolos casos e a tódolos fins previstos nas leis e realizar en nome da Cooperativa tódolos actos que aquelas regulen e sexan necesarios ou pertinentes para a mellor defensa dos intereses e dereitos da Entidade.

En todo caso, firmar os correspondentes instrumentos particulares ou públicos necesarios para todo canto anteriormente se relaciona, incluso escrituras adicionais ou de subsanación.

